
Auteurs : participants à un atelier d’écrivains 

 
Illustrations : CD “The Art of Reading”,  

SIL International, 2001 

Tɔm kɛdʋʋ. 
 "SIDA" kʋdɔŋ kɛnɛ sosoyuu ŋgʋ kɩsʋʋ ɛyʋ calɩm 

taa nɛ kɩhaɣ‑ɩ ɛjandʋ yɔ. Calɩm taa kʋsɔɔlɩ wɛʋ. 
 "SIDA" kʋdɔŋ kʋnɛ ɛzɩma kɩkpa ɛyaa? Kɩ‑tɛ kpaʋ 

wɛ tɔm naadozo taa: Kajalaɣ lɛ, halʋ hoɣa tʋ weyi  

ɛwɛnɩ "Sida" yɔ, yee pɔtɔcɔnɩ ɛ‑cɔlɔ yɔ, ɛɖɛsɩɣ‑kʋ pɩɣa 

ŋga kɛwɛ e‑lotu taa yɔ. Ɛ‑lʋlʋʋ wiye yaa alɩwaatʋ ndʋ 

kamʋzʋʋ hɩlɩm yɔ. Nabʋlɛ lɛ, yee pakpaɣ wondu ndʋ 

tʋwɛ lɔŋ yɔ ɛzɩ ɛjɔʋ, hʋnʋʋ, sɩɣa yaa kpɩtɩyaɣ nɛ 

palabɩnɩ "Sida" tʋ tʋmɩyɛ yɔ nɛ pʋkʋ‑ɩ nɛ calɩm taa     

pʋ‑yɔɔ nɛ pakpaɣ wondu ndʋ nɛ palabɩnɩ weyi ɛfɛyɩnɩ 

"Sida" yɔ, "Sida" kʋdɔŋ ɖɛɛ‑ɩ. Naadozo ñɩmbʋ mbʋ pɩkɩlɩ 

kaɖɛ nɛ pɩtɛzʋʋ ɛyaa ɖɛzʋʋ‑kʋdɔŋ ŋgʋ yɔ lɛ kʋsʋʋ 

hɔɔlʋʋ. Ɛbɛ laba nɛ ɖɩtɔŋ se hɔɔlʋʋ ŋgʋ kɩkɩlɩnɩ kaɖɛ? 

Yee halʋ yaa abalʋ ɛwɛnɩ "Sida" kʋdɔŋ piye nɖɩ yɔ, 

pasʋʋ yɔ, ɩɖɛsɩɣ‑ɩ kʋdɔŋ. Lɛɛlɛɛyɔ, mbʋ kɩlɩnɩ tɔyʋʋ; 

mbʋ pʋyɔɔ yɔ, kʋzʋʋ tɔm kɩlɩ wɛʋ paa le. Ɖɩsɩ taa, habɛ 

yɔɔ, raadiyoo waa taa, telee waa taa, kʋzʋʋ tɔm pakɩlɩɣ 

yɔɔdʋʋ halɩ pawɩlɩɣ ɖɔɖɔ ɛzɩma palakɩ‑kʋ yɔ. Pʋyɔɔ 

kʋdɔŋ ɛzaɣʋ kʋnɛ kɩtɛzɩɣ ɛyaa kpaʋ nɛ hɔɔlʋʋ ŋgʋ       

kɩ‑taa.  
 Kʋdɔŋ kʋnɛ, kɩfɛyɩnɩ se nabɛyɛ wɛɛ nɛ mba pʋwɛɛ 

se kɩkpa. Aayɩ! Ɛyaa tɩŋa payɩ: Piya, sɔsaa, halaa,      

abalaa evebiya, pɛlaa… patɩŋa payɩ kɩɩsɔŋ nɔɔyʋ. Ɖɔɖɔ 

lɛ, pɩfɛyɩnɩ se ŋkɛ ñɩm tʋ yaa kʋñɔndʋ yaa ŋkɛ haɖʋ yaa 

ŋkɛ karɩka nakɛyɛ. Paa anɩ kihiɣa yɔ, kɩkpaɣ‑ɩ. 
 Kʋdɔŋ kʋnɛ ɛzɩma ŋlakɩ nɛ ŋna se kɩkpa‑ŋ yaa 

kɩkpa nɔɔyʋ? Ɖooo yɔ, yee ŋna "Sida" tʋ yɔ ŋsɩŋkɩ‑ɩ,  

mbʋ pʋyɔɔ yɔ, ɛwɩlɩɣ siŋŋ, ɛhɛnɩɣ kʋdɔmɩŋ yem yem, 

kahʋyaɣ kpaɣ‑ɩ, kpezuu katatayaɣ ñɩŋgʋ kpaɣ‑ɩ ɖɔɖɔ. 

Ɛlɛ, lɛɛlɛɛyɔ, pɩfɛyɩ kɛlɛʋ se ŋpɩsɩ nɛ ŋtɩlɩ ɛyʋ mbʋ. 
 Ɛbɛ pʋwɛɛ se ŋla nɛ ŋna se ŋwɛnɩ‑kʋ ño‑tomnaɣ 

taa? Pʋcɔ ŋtɩlɩ lɛ, pʋwɛɛ se ŋwolo fɛɖaa tɛ nɛ palɩzɩ    

ña‑calɩm nɛ pamaɣzɩ‑pʋ nɛ pana. Peeye pɩpɩsɩɣ nɛ 

pʋwɩlɩ se "Sida" kʋdɔŋ piye wɛ ña‑calɩm taa yaa ɖɩfɛyɩ.  
 Yee pamaɣza‑ŋ nɛ ŋna se kɩwɛ ña‑calɩm taa, ɛbɛ 

pʋwɛɛ se ŋla? Komina kpaɣ waɖɛ nɛ kɩsɩŋnɩ ɛyaa. Pʋwɛɛ 

se ŋwoki ɖondoŋ fɛɖaa tɛ nɛ ŋmʋʋ kɔɔ. Payaɣ kɔɔ ana 

se "ARV". Kɔɔ ana pahaɣ‑ŋ yɛ falaa ŋŋhɛyɩɣ liidiye. 

Pʋwɛɛ ɖɔɖɔ se ŋɖɔkɩ ña‑tɩ nɛ yem yem lakasɩ nɛ 

kɩtaakɔɔ kɩtɛsɩ‑ŋ kɔsɩnaʋ.  
 Ɛzɩma pʋpɔzʋʋ se ɖɩla nɛ ɖɩwa kʋdɔŋ ɛzaɣʋ kʋnɛ? 

Ɖɩɩtɛm‑mɩ heyuu nɩmɔŋ weyi kɩtɩŋkɩɣ nɛ kɩkpaɣ ɛyaa 

yɔ. Mbʋ pʋwɛɛ se ɖɩkpa ɖa‑tɩ nɛ yem yem lakasɩ. Pʋwɛɛ 

se ɖiwolo fɛɖaa tɛ nɛ palɩzɩ ɖa‑calɩm nɛ pamaɣzɩ. Pʋnɛ 

yɔ piyeki nɛ ɖɩtɩlɩ mbʋ pɩ‑taa ɖɩwɛɛ yɔ camɩyɛ.  

 Yee ɖiwoki fɛɖaa tɛ se pʋwɩɣ‑ɖʋ yɔ, pʋwɛɛ se 

ɖɩwɛɛnɩ ɖa‑maɣmaɣ ɖo‑ wondu ɛzɩ ɛjɔŋ mbʋ yɔ, ɖɩtaatɔ 

se ŋgʋ pɛtɛm labʋnaʋ lɛlʋ yɔ, pakpaɣ‑kʋ nɛ palabɩnɩ‑ɖʋ 

se ɖɩfɛyɩnɩ liidiye aayɩ. Ɖiwoki ɖɔɖɔ mba pɔñɔɔzʋʋ yaa 

palakɩ ñɔsɩ tʋmɩyɛ yɔ pɔ‑cɔlɔ yɔ, pʋwɛɛ se ɖɩya hʋnɩŋ  

nɛ kpɩtɩyasɩ nɛ ɛjɔŋ nɛ pʋcɔ ɖiwolo. Pʋwɛɛ ɖɔɖɔ se halʋ 

weyi ɛwɛnɩ kʋdɔŋ piye nɖɩ nɛ ɛhaɣ hoɣa yɔ, ewoki  

fɛɖɑɑ tɛ nɛ mba sɩmɩna ɛzɩma pɔcɔŋnɩ ɛ‑cɔlɔ nɛ ɛtaakɔɔ 

ɛɖɛzɩ‑kʋ pɩɣa ŋga kɛwɛ e‑lotu taa yɔ. 
 Kʋzʋʋ hɔɔlʋʋ taa lɛ, pʋwɛɛ se ɖɩkpa ɖa‑tɩ nɛ 

kʋzʋʋ labʋ yem yem. Pʋtɔpɔsɩ se ɖɩwɛɛnɩ ɛgbaadɩnaa 

sakɩyɛ. Pʋpɔzʋʋ se ɖɩsɩnɩ kʋɖʋm nɛ ɖiwolo pamaɣzɩ‑ 

ɖanaalɛ. Yee pʋpʋ ɛɛlakɩ‑ɖʋ yɔ, pʋwɛɛ se pʋcɔ ɖɩla 

kʋzʋʋ tʋmɩyɛ lɛ, ɖisuu kʋsʋʋ huyiŋ weyi payaɣnɩ 

anasaayɩ taa se "condom" yaa "Femidum" yɔ. Huyuu   

ŋgʋ yee ŋsu‑kʋ, kʋzʋʋ kʋdɔŋ nakʋyʋ ɛɛpɩsɩɣ kɩkpa‑ŋ. 
 Koobiya, "Sida" kʋdɔŋ kɛnɩ kʋdɔŋ ŋgʋ kɩlakɩ 

asɛyʋʋ kedeŋa kpeekpe yɔɔ nɛ pɩkɩlɩnɩ afrika taa yɔ. 

Pʋwɛɛ se ɖɩñaɣ pana nɛ ɖise kʋdɔŋ kʋnɛ. Pʋwɛɛ se 

ɖiwolo nɛ palɩzɩ ɖa‑calɩm fɛɖaa tɛ nɛ pamaɣzɩ; Fɛɖaa tɛ 

ɖeke koŋ ŋpɩsɩɣ nɛ ŋna se ŋwɛnɩ "Sida" kʋɖɔŋ yaa 

ŋfɛyɩna. Pamaɣzɩɣ yɔ, falaa pamaɣzɩɣ paahɛyɩɣ liidiye. 
 

    Mayʋ: LESSAH Bassakilinam 





10 

 Ɖoyiŋ ɖʋʋ nɛ ɩpapɩ nɛ camloma lɩɩ lɛ, pɛkɛsɩ‑yɛ 

hɔɔlʋʋ yaa kɩwaŋ lɛɛkʋ taa. Mbʋ pʋyɔɔ yɔ, yee 

pɩkpɛndaa pʋwɛɛ ɖoli kʋɖʋm peeye yɔ, kalimee sɔsɔna 

fɛyɩɣ camloma nɛ ɖoyuu palakɩ ɛzɩ kpɩtaŋ naadozo yaa 

fenaɣ lɛ, palɩzɩ ɖoyuu a‑cɔlɔ nɛ pɩkazɩ a‑ɖeke. Ɖoyuu 

ŋgʋ pɛcɛpa‑kʋ mbʋ yɔ, papɩsɩɣnɩ‑kʋ kalɩmaŋ cɔlɔ. 

Pɩɩtakɩ ɖoyuu cɛbʋ lɛ, camloma anɛ apɩsɩ kalɩmasɩ cabɩ 

cabɩ. Kalɩmasɩ nzɩ sɩlakɩ ɛzɩ fenasɩ naadozo lɛ, patayɩ     

sɩ‑taa: Abalɩñɩnzɩ hɔɔlʋʋ nɛ halɩñɩnzɩ hɔɔlʋʋ lɛɛkʋ. 

Palakɩ mbʋ se sɩtaakpa ɖama. Lona anɛ a‑taa sɩwɛɣ nɛ 

pɔcɔnɩ sɩ‑yɔɔ nɛ sɩpaɣlɩ nɛ sɩtalɩ pɛdʋʋ. 
 Kpou ŋgʋ kɩ‑tɛɛ peeye lɛ, pʋpɔzʋʋ se pana mbʋ  

pɩ‑taa paɖʋʋ kalimee tɔɔnaɣ yɔ, mbʋ pɩ‑taa paɖʋʋ‑yɛ 

lɩm yɔ nɛ mbʋ pɩ‑yɔɔ ahɛnɩɣ yɔ.  
 Kalimee tɔɔnaɣ lɛ, pʋpɔzʋʋ se ka‑taa ɛwɛɛ ñɩm 

sakɩyɛ. Pʋ‑yɔɔ pʋpɔzʋʋ: saamɩla, soojaa, kɛtʋʋ pazɩ, 

kpakpasɩ ñʋŋ yaa ɖula nɛ poyozi pɩ‑tɩŋa nɛ pɛñɛyɩ waaa 

nɛ paɖʋʋ‑yɛ. 
 Cɩɖɩ cɩɖɩ wɛtʋ hɔɔlʋʋ taa lɛ, pɩfɛyɩ ɖeu se kpou  

tɛɛ ɛwɛɛ kʋsɔɔtʋ sɔɔsɔɔ. Pʋ‑yɔɔ lɛ, pɩwɛɛ se kpɩtaʋ taa lɛ, 

kalimee ɖɔyʋ ɛnʋ ɛhazɩ e‑kpou tɛɛ. Ɖɔɖɔ lɛ, pʋpɔzʋʋ se 

ɛmɩsɩ kɔyɛ nɛ pʋkʋ mbʋ pɩpɩzaɣ se pʋkɔna kalimee 

kʋdɔŋ yɔ.  

 Kɩyakʋ nakʋyʋ Kpacaa kʋyaa 

ewolo Taayɔɔdɩ tɛ nɛ ɛna suŋ tɩŋdɛɛ 

wiii nɛ ɛpɔzɩ‑ɩ se: taŋ ɛzɩma ŋlaba nɛ 

ŋɖɔɔ ño‑suŋ wiii mbʋ? Peeye 

Taayɔɔdɩ cusa Kpacaa se: suŋ ɖɔʋ wɛ 

ɖeu pɩŋŋ pɩfɛyɩ yɔɔdʋʋ. Ŋnaɣ ɛzɩma 

pɔɖɔʋ yɔ, ŋmaɣ kpou camɩyɛ siŋŋ ŋɖaɣnɩ kɩ‑taa.  
 Pʋwayɩ lɛ, ŋma kuluuda wena a‑tɛɛ suŋ ɖʋʋ yɔ. 

Nɛ wɛna a‑tɛ kalimee kaɖʋ nɛ ŋkpaɣ suŋ yala nɛ ŋɖʋ. 

Nɖʋʋ suŋ yala nɛ ala kɩyakʋ sɩŋɩŋ naalɛ lɛ, ŋlii‑yɛ lɩm 

taa nɛ ŋna se ɛzɩma awɛɛ. Kɩyakʋ sɩŋʋʋ lɛɛkʋ talɩɣ lɛ, 

ŋtasɩ‑yɛ ɖʋʋ lɩm taa nɛ ŋna se yee aatesiɣ a‑tɩŋa yɔ,      

a‑taa lɛɛna ciɣdiɣ. 
 Siteziɣ lɛ, ŋkpa‑sɩ ɛhʋyɛ taa tanaŋ tɛɛ lɛ, ŋñɛyɩ 

mɩla nɛ ɛɖʋʋ‑sɩ nɛ ŋpam‑sɩ ɖɔkʋ tɛɛ. Kɩyakɩŋ naadozo  

lɛ, patalaa se pɔtɔɔ ŋgbam. Ŋkpaɣ cɛɛʋ nɛ ŋwona ŋpa  

nɛ ŋkpa tiye nɛ ŋkɔna nɛ ŋɖʋʋ‑sɩ nɛ pɔtɔɔ ŋɖʋ‑sɩ lɩm nɛ 

pɔñɔɔ ŋɖʋ‑sɩ ŋtola ɖanaɣ ɖanɩɣ 

lɛ, ŋkpa‑sɩ nɛ ŋɖɩɣ‑sɩ ɛhʋyɛ taa. 

Pʋwɛɛ se paa ɖooye pɔtɔkɩ 

ŋgbam nɛ pɩtalɩ‑wɛ pɩtɛkɛ mbʋ 

pasɩkɩ. Mbʋ ŋwɛɣ labʋ yɔɔ nɛ 

pɔkɔɔ papaɣlɩ. 

Abiɖe nɛ ɛsɛɛ‑ɩ se: "Abiɖe ŋlɩwaa lɛ, Abiɖe cosi‑i se: Ɛɛɛ 

malɩ camɩyɛ ñe‑piya yɔ? Nakaa se pɛwɛ alaafɩya. 
 Abiɖe pɩsɩna‑ɩ se: "Mɩyaa piliki‑m!" Nakaa se:  
"Ɛbɛ laba?" Abiɖe se ɖooo ɖeɖe wayɩ ma nɛ me‑piya nɛ 

ma‑walʋ ɖɩsaɣ miŋ yem yem ɖɩɩnaɣ se ɖɩla ɛzɩma, 

mɔntɔŋ se afelaa wɛ ɖa‑haɖaa taa yɔ yaa pakpa‑ɖʋ paka!  
 Peeye Nakaa se: yaa ɩtɔkɩ tɔɔnaɣ ŋga yɔ ka‑taa 

fɛyɩ ñɩm se pɩha‑mɩ alaafɩya? Abiɖe se aayɩ ŋgʋ ɖɩtɔkɩ 

tɔɔnasɩ ɖɩlɛɛzɩɣ nɛ mɔn‑tɔɔnaɣ labʋ taa lɛ, nandʋ, 

kpakpasɩ, sona, mɔʋ, num nɛ pʋtɔɔ pɩñaazɩ waa pʋwɛɛ. 
 Peeye Nakaa pɔzɩ Abiɖe se: "Ña nɛ ña‑walʋ nɛ  

mi‑piya ɩhɩnɩɣ sɔbɔla tɛɛ yaa we?" Abiɖe se: Aayɩ ɖɩfɛnɩ 

sɔbɔla. Nakaa se mbʋ pɩlakaɣ ma, ma‑walʋ nɛ ɖe‑piya 

nɛ ma‑walʋ Sɩmfɛyɩle woni‑ɖʋ fɛɖaa tɛ nɛ pawazɩ‑ɖʋ. 

Peeye peheyi‑ɖʋ se ɖɩñɩnɩ liidiye nɛ ɖɩya sɔbɔla nɛ 

ɖɩhɩnɩɣ a‑tɛɛ nɛ pɔtʋ ndʋ tɩñasɩɣ ɛyaa nɛ tɩhaɣ‑wɛ  

kʋdɔŋ yɔ kɩtaakpa‑ɖʋ.  

 Nakʋyʋ wiye Yaʋ nɛ ɛ‑halʋ powokaɣ halʋ nɔɔyʋ 

sɛʋ. Palɩ nɩmɔʋ taa lɛ, Pakatɩ Abalʋ nɔɔyʋ paɣaɣ‑ɩ se: 

Sɔɔlɩm nɛ ɛ‑halʋ Kujuka nɛ e‑piya kagbaanzɩ pɩwɩɣ 

patɩŋa payɩ nɛ peseliɣ ka ka ka, niŋkaɣ sʋʋ‑wɛ.  

Pɛɖɛwaɣ fɛɖaa tɛ. 
 Yaʋ nɛ ɛ‑halʋ pɔpɔzɩ‑wɛ se lee powoki mbʋ! 

Pocosi‑wɛ se powoki fɛɖaa tɛ. Mbʋ yɔ pɩlabɩ fenaɣ 

hɔɔlʋʋ yɔ pɩpasɩnɩ man‑halʋ Kujuka nɛ niŋkaɣ sʋʋ‑ɩ nɛ 

eseliɣ. Mowolo mayabɩ‑ɩ kɔyɛ kɩyakʋ taa nɛ mɔnkɔna 

eli, pɩla tɛʋ fe nɛ pʋɖʋ tozo ŋgʋ lɛ, pitii mɔ‑yɔɔ kiɖi nɛ 

mɔntɔlɩ nɛ pocosi lɩm nɛ papɩyɩ‑m. Pɩlabɩ ɛzɩ kɩyakɩŋ 

naanza mbʋ yɔ lɛ, pitii men‑piya yɔɔ ɛzɩ ɛnaɣ‑wɛ ɛsɩnɔɔ 

yɔ. Lɛlaa na‑m mbʋ lɛ, pɔtɔŋ se pʋtɔma yɔ ɖa‑wɩyɩ tɩnaa 

lakɩnɩ‑ɖʋ nɛ pɔtɔŋ se ɖiwolo tɩʋ nɔɔyʋ tɛ, menkisi se 

mɛnɖaɣnɩ mɔ‑hɔʋ fɛɖaa tɛ nɛ mana se ɛbɛ lakɩ‑ɖʋ kpem. 
 Yaʋ nɛ ɛ‑halʋ pɩlabɩ‑wɛ pʋtɔdɩyɛ nɛ paha‑wɛ 
liidiye kodokiŋ kagbaanzɩ nɛ peheyi‑wɛ se pataanɩɩ see 
see waa. Powolo fɛɖaa tɛ nɛ pama‑wɛ kɔɔ naayɛ nɛ 
pɩsɩnɩ‑wɛ. Patalɩ fɛɖaa tɛ lɛ, pakpaɣ mbʋ pɩlaba yɔ nɛ 
peheyi‑wɛ nɛ paba maɣzɩ pa‑calɩm nɛ panaɣ se pɔtʋ 
kʋdɔŋ wɛnɩ pa‑calɩm taa nɛ pɩcɛyɩɣ. Pama‑wɛ kɔɔ nɛ 
paya.  

Pɔpɔsɩ‑wɛ se pɛwɛna sɔbɔla wena peli‑yɛ kɔyɛ yɔ 
yaawe? Pocosi se aayɩ. Paba kpaɣ sɔbɔla naadozo nɛ 

paha‑wɛ nɛ peheyi‑wɛ se pekpemaa lɛ, palɩsɩ‑yɛ a‑huyuŋ 
taa nɛ pele kusotuu taa nɛ tɛʋ feŋ lɛ, pakpaɣ‑yɛ nɛ paɖʋ 
po‑kuduyuŋ tɛɛ nɛ pɛhɛnɩɣ pɩ‑tɛɛ paa ɖoo wena.  
 Fɛɖaa ɖaɣnɩ‑wɛ pɔzʋʋ se pɛwɛʋ yɔ pɔñɔɔzʋʋ     

po‑kuduyuŋ wayɩ yaawe? Pocosi se aayɩ ɖɩɩhazɩɣ. Peeye 

peheyi‑wɛ se mbʋ tɩnɩ pa‑kʋdɔŋ kʋnɛ. Mbʋ yɔ kojowee 

nɛ pɔtʋ paɖʋʋ yala ñɩtʋ tɛɛ nɛ helim makɩ lɛ, pɩkpaɣ‑yɛ 

nɛ piwona pɩpɛɖɩ mɩ‑tɔɔnaɣ taa. Pʋyɔɔ lɛ, pʋwɛɛ kpem 

se ɛñɔɔzɩ mɩ‑ɖaŋ wayɩ nɛ pɩwɛɛ cɩɖɩcɩɖɩ nɛ ɛpa paa 

tɔɔnaɣ ŋga ɛsɩɣ yɔ kɔ‑yɔɔ camɩyɛ. 
 Fɛɖaa mba paɖaɣnɩ‑wɛ pɔzʋʋ se pɛwɛʋ yɔ lɩm 

ɛɛcakɩ po‑kuduyuŋ wayɩ ɖɔɖɔ yaawe? Yaa piya leɣyiɣni 

kaanʋnaa mba yɔ ɩkpakɩɣ‑wɛ nɛ ɛlɔʋ poliŋ yaawe? 
Pocosi se aayɩ. Peeye pɩcɛyɩ fɛɖaa pɩŋŋ nɛ pakalɩ‑wɛ 

siŋŋ nɛ pɔtɔŋ se mbʋ labɩna nɛ paa mɩ‑taa kʋɖʋm 

maɣmaɣ pɩtɩtɩɩkasʋʋ. Peeye pana papʋtɔdɩyɛ nɛ      

paha‑wɛ kɔɔ se pekpenaa lɛ, paɖʋ‑yɛ lɩm mbʋ pɩcakɩ  

saŋ taa nɛ ɖɩsɩ wayɩ ɖɔɖɔ yɔ pɩ‑taa nɛ pɩkʋ pɔtʋ yala nɛ 

pɩha‑wɛ waɖɛ nɛ pahɛnɩ sɔbɔla tɛɛ camɩyɛ pideke mbʋ 

yɔ pe‑piya lɛɛsɩ kaɣ kɛʋ kalaŋkalasɩ nɛ lɛɛsɩ ajamaa.  
 Sɔɔlɩm talɩ ɖɩɣa lɛ, ɛla mbʋ pɩtɩŋa payɩ paɣpaɣ‑ɩ 

yɔ. Pɛhɛnɩɣ sɔbɔla tɛɛ camɩyɛ, esuyi pɔŋ weyi weyi ɩwɛ 

ɛ‑ɖɩɣa wayɩ yɔ ɛ‑tɩŋa nɛ ɛɖʋ lɩm taa mbʋ pɩcakaɣ ɖɩɣa 

wayɩ yɔ pɩ‑taa kɔɔ wena paha‑wɛ yɔ. 

ɛcʋʋdɩ cʋʋcʋʋ nɛ 

ɛlɩzɩ ɛpɛlɩ. Ɛtɛma 

pɛlʋʋ lɛ, ewona ɛɖʋ 

ɖiibiye taa, ecozi 

lɩm nɛ ɛɖʋ ɖiibiye 

taa peeye nɛ ɛkpaɣ 

ɛsɩɩ miŋ yɔɔ. Ɛkpaɣ 

cotu nɛ kpanzʋʋ nɛ 

kpakpasɩ cikpesi nɛ 

kaabʋ nɛ ɛɖɛɛ naŋʋʋ. Ɛnaŋaa ɛkɔna lɛ, eciɣdi ɖozi taa nɛ 

esoli esɩɩ. Ɛkpaɣ mʋtʋ ɖeɣa nɛ ɛɖʋ lɩm ka‑taa nɛ ɛtɩnɩ 

mɩzaɣ yɔɔ nɛ ɛsaa mʋtʋ. ɛlɩna mʋtʋ lɛ, piya tɔkɩ pɩɩtɔkɩ. 

Maatʋ tapɩɩ. Ɛ‑maɣmaɣ ɖɔɖɔ pɩɩsaŋ tɔɔʋ. Ɛɛnaɣ se ɛla 

ɛzɩma. Ɛ‑walʋ kɔma ewoni‑i tɔɔnaɣ nɛ ɛlɛ kuli ɛpazɩ  

tɔɔʋ lɛ, eeɖiɣziɣna. Ɛyaa Cɩlaalʋ ɛpɔzɩ‑ɩ se ɛbɛ ehilaa tɛ. 

Ezuma ɛlɛ se ɛkpaɣ ɛ‑mʋtʋ se ɛnʋ ɛɛtɔkɩ mbʋ. 
Tɛʋ fema lɛ, Cɩlaalʋ wolo Nɛmɛ tɛ. Ɛtalaa lɛ,   

ɛsɛɛ‑ɩ se: Nɛmɛ ŋlɩwa lɛ. Nɛmɛ tisi‑i se alaafɩya. Nɛmɛ 
ɛzɩma pehiliɣ maatʋ tɛ? Pɩtɔɔ‑m. Ɖeɖe ma nɛ ma‑walʋ 
nɛ men‑piya ɖɩsʋ mbʋ. Manca maatʋ mɛnpɛlɩ manɖʋ 
ɖiibiye taa manɖʋ lɩm nɛ mehili ɖozi yɔ, pɩtapɩɩ nɛ 
pɩɩcɔʋ tɔɔʋ! 

Nɛmɛ cosi‑i se: Ou Cɩlaalʋ! Ña ɖɔɖɔ yoo! Ŋca 
maatʋ nɛ ŋŋsɩŋ hiluu lɛ, ŋŋkɔŋ ŋpɔzɩ‑m? mbʋ ŋcɛlɩ 

abalʋ ɖeɖe yɔ? Nɖʋ halaa tɩŋa fɛyɛ. Ye wiɖiye, ŋcaɣ se 
ŋla nabʋyʋ, pɔzɩ pɔzɩyʋ eeleki. 

Nɛmɛ pazɩ‑ɩ heyuu se: yee ŋcaɣ se ŋhili maatʋ yɔ, 

ŋcaɣ‑tʋ ŋkɔna lɛ ŋɖʋ lɩm ñanaɣ taa ŋcozi ɖɔm nɛ ŋɖʋ 

lɩm mbʋ pɩ‑taa nɛ pɩyɔlɩ. Pɩyɔlʋʋ lɛ, ŋkpaɣ maatʋ nɛ 

ŋñalɩ lɩm mbʋ pɩ‑taa. Sonzoowee nɛ yem yem waa mba 

paawɛ tʋ‑yɔɔ yɔ palɩɩ. Ŋñalɩ mbʋ nabʋlɛ nabudozo lɛ, 

Azulima maɣmaɣ lɩwa lɛ, ŋpɛlɩ. Pʋcɔ ŋpɛlɩ lɛ, nɖʋ 

kaŋwa ɖiibiye taa nɛ ŋcozi lɩm nɛ ŋɖʋ kʋ‑yɔɔ ɖiibiye  

taa nɛ ŋsɩɩ miŋ yɔɔ. Ŋŋtɛŋ maatʋ pɛlʋʋ lɛ, kaŋwa yɔlaa 

nɛ ŋwona maatʋ nɛ ŋɖʋ. Ŋtɛŋ maatʋ ɖʋʋ lɛ, ŋkpaɣ cotu, 

kpakpasɩ nɛ kaabʋ nɛ ŋnaŋ nɛ ŋkɔna ŋɖʋ maatʋ yɔɔ nɛ 

ŋciɣdi. Pɩla ɛzɩ cacasɩ kagbaanzɩ yɔ nɛ ŋɖʋ ɖɔm. Pɩtasɩɣ 

labʋ miŋ yɔɔ peeye cacasɩ kagbanzɩ lɛ, ŋzoli. 
Cɩlaalʋ ɖɛɛ ekpe ɛ‑tɛ nɛ laŋhʋlʋmɩyɛ. Tɛʋ fema lɛ 

ɛcaa maatʋ nɛ ɛla ɛzɩ Nɛmɛ wɩlɩɣ‑ɩ yɔ nɛ ehili maatʋ 

ɖozi. Puwiye, ɛ nɛ ɛ‑walʋ nɛ e‑piya pɔtɔɔ mʋtʋ sɩm yɔɔ 

sɩm yɔɔ. Ɛ‑walʋ se pɩtɛkɛ sɔnɔ ŋhili ɖozi yɔ? 
Tɛʋ fema lɛ, Cɩlaalʋ wolo ɛsɛɛ Nɛmɛ nɛ eheyi‑i se: 

ŋwɩla‑m ɖeɖe maatʋ hilʋʋ, nɛ mowolo mamaɣzɩ nɛ pɩla 

ɖeu, mansa mʋtʋ ma nɛ ma‑walʋ nɛ men‑piya ɖɩtɔɔ 

ɖɩtahaɣ. Pɩla Nɛmɛ nɛ Cɩlaalʋ leleŋ nɛ Cɩlaalʋ ɖɛɛ ekpe. 
 

         Mayʋ: AWADE Toï 

Ɛzɩma pahayɩɣ hɛɛ? 
Pʋcɔ ɛyʋ hayɩ hɛɛ lɛ, pʋpɔzʋʋ tɩ ñɔɔzʋʋ siŋŋ. Hɛɛ 

sɔɔlɩ ajana nɛ pʋpɔzʋʋ paa pɩnaɣ ŋga lɛ se pɛlɛɣzɩ‑yɛ 
tɛtʋ. Asɔɔlɩ a‑tɛɛ kozaɣ, ñɩtʋ ɛtaakʋ‑yɛ. Pʋbʋ ɛlakɩ 
camɩyɛ ŋna pʋpɔzʋʋ yɔ. Aloma fenaɣ taa tudum pazɩɣ.  
 Pʋcɔ nɛ ɛyʋ hayɩ lɛ, pʋwɛɛ se ɛla lɩmaɣza nɛ ɛna 
se ɛkaɣ hiɣuu ɛñɔŋ na. Ŋlakɩ pɩ‑lɩmaɣza pɩlɩna hayɩm 
yaa pola wena ŋloŋ yɔ a‑tɛ ɖɔʋ.  
 Pʋpɔzʋʋ haɖʋ ɛwɛna hakuu sɔsɔʋ ŋgʋ ɛkɔŋ 
lomnaʋ yɔ nɛ cikpeluu ŋgʋ ɛkaɣ kozinaʋ yɔ nɛ kpaca 
ŋgʋ ɛsɛtɩɣna tɩŋ cikpeŋ yɔ. Wondu ndʋ ɛkaɣ labɩnaʋ 
tʋmɩyɛ ɛ‑hayɩm taa. 
 Nɔɔnɔɔ lɛ, pʋwɛɛ se haɖʋ ɛñɩnɩ hayɩm mbʋ ɛkaɣ 
tuu yɔ. Pʋpɔzʋʋ pikena ɖenɖee tɛtʋ wɛ mʋzʋŋ camɩyɛ  
nɛ ala ɖeu. Hɛɛ tɔsɔɔlɩ cʋʋ tɛtʋ; atɩsɔɔlɩ ɖɔɖɔ ɖenɖe pɛɛ 
kɩlaa yɔ, piteke mbʋ aasʋʋ, pɩtɛ anɔsɩ taa lakɩ yakʋ. 
Ɖɩtɩlɩ camɩyɛ se akɛyʋʋ nɛ apɛdʋʋ wɛɣ kaɖɛ ɖɔɖɔ. 
 Pʋpɔzʋʋ se haɖʋ etu tudum aloma alɩwaatʋ yɔɔ 
ɖeyi ɖeyi nɛ wɩlɩŋ ɛtaakɔɔ pɩkpa‑ɩ ɛtapɩzɩ elo nɛ ɛkɔɔ 
ɛtɔɔ ɛ‑ɛñɔŋ nɛ pɩcaɣ yem. Mbʋ pʋyɔɔ yɔ pasɩ ɛñɔŋ nɛ 
eleɖi ɩmɩŋgɩɣ nɛ ɩkɔɔ ɩɖazɩ. Tudum wɩlɩɣ lɛ, haɖʋ ɖʋ 
miŋ ɛpazɩ pola lom camɩyɛ lɛɛɖɛ wayɩ canzɩ yɔɔ.  
 Ɖɩnɩ ɖeu se aloma tɛŋ lɛ pʋpɔzʋʋ se pɔhɔ tɩŋ a‑taa 
nɛ hayɩm taa ɛtaawɛɛ kpimm mbʋ pʋyɔɔ yɔ hɛɛ tɔsɔɔlɩ 

mbʋ. Haɖʋ weyi ɛɛhɔkɩ tɩŋ ɛ‑hayɩm taa yɔ ɛ‑hɛɛ ɛɛkɔŋ 
sʋʋ camɩyɛ nɛ pɩkɛdɩnɩ‑ɩ. 
 Ɛyʋ tɛŋ aloma lɛ, pʋpɔzʋʋ ɛñɔŋ kɩbaŋ weyi ɩpɩzɩɣ 

ɩñɔ yɔ ɖuu e‑pola taa. Pɔcɔŋna pola paɣlɩka nɛ pʋcɔ 

poɖuu ɛñɔŋ a‑taa. Paakpakɩɣ ɛñɔʋ sɔsɔʋ nɛ poɖuu poɖe 

cikpeɖe taa nɛ pakpaɣ ɛñɔʋ cikpeluu nɛ poɖuu sɔsɔɖɛ 

taa. Pɛcɛsɩɣ poɖe ñʋʋ taa pilimi pazɩ paɖʋ ɛñɔʋ nɛ 

pohuzi tɛtʋ camɩyɛ lɛ, pʋpɔzʋʋ ɖɔɖɔ se pɛfɛ nɛ wɩsɩ 

ɛtaakʋ ɛñɔŋ nɛ pɩkɔɔ pɩɩñɔʋ.  
Hɛɛ sɔɔlɩ ajana pɩdɩɩfɛyɩ. Atɩsɔɔlɩ ñɩtʋ a‑tɛɛ. 

Pʋpɔzʋʋ haɖʋ ekozi ɛ‑hɛɛ tɛɛ tɔm nabʋlɛ yaa nabʋnaza 

mbʋ yɔ, pɩlɩɩnɩ ɛ‑hayɩm ñɔʋ ñɩtʋ ñɔʋ mbʋ yɔ. Haɖʋ ekoti 

hɛɛ wena añɔwa yɔ a‑taŋgbala. Ɛpɩzɩɣ ɛkpazɩ‑yɛ tɩŋ yɔɔ 

yee tɩŋ ɛwɛɛ yɔ. Ɖɩnɩɩ camɩyɛ se hɛɛ sɔɔlɩ mbʋ pɩdɩɩfɛyɩ. 
 Haɖʋ pɩzɩɣ ɛpazɩ ɛ‑hɛɛ huyuu pɩnaɣ kɩfalaɣ yɔ  

ka‑taa pɩkɔŋ pɩtakɩ mɩsɩgʋm fenaɣ taa mbʋ yɔ, yee 

apʋwaa yɔ. Pʋpɔzʋʋ pohuyi camɩyɛ, pohuuzi camɩyɛ 

pataacɛ hosi nɛ ɛñɔŋ kɔɔ. Kajalaɣ lɛ pɛkɛɣ ɛñɔŋ ñɩɩ.    

Pʋ‑wayɩ pɛkɛɣʋ nɛ pɩpaɣlɩ wobu yɔɔ nɛ pɩsɩnɩ alɩwaatʋ 

ndʋ ɛñɔʋ ɛɛpɩzɩɣ kɩtasɩ kɔm yee pɛkɛwa yɔ. Pʋ‑wayɩ lɛ 

haɖʋ ehuyuu yɔ ɛpɛlɩ hɛyɛ pɩmaɣna poɖe ɖuu. 
Hɛɛ ɛhɔtʋ kɔŋ pɩwɩlɩ lɛ pɛcɛsɩ nɛ palɩzɩ ɛñɔŋ nɛ hɛɛ 

lɔɔ lɔɔ waa ana pɔkɔŋ poɖuu hayɩm kɩfam mbʋ poloma 
yɔ pɩ‑taa. Piyele pɩsɛɣ hɛɛ sɔsɔna wena yɔ haɖʋ pɩzɩɣ 

 Alɩwaatʋ ndʋ ŋɖʋ ña‑tɩ yɔ tɩtalɩɣ lɛ ŋñɩnɩ sɩɣa ŋga 

kadakɩlɩ lɔŋ mana mana yɔ. Mbʋ pʋyɔɔ yɔ kakɩlɩ lɔŋ yɔ 

ŋkʋyʋʋ tʋmɩyɛ labʋ lɛ, kɛsɛtɩɣ yem sɛʋ sɛʋ nɛ pʋwɛɛkɩ. 

Ŋpazɩɣ lɛ ŋkpakɩɣ paatʋ ŋliti ti‑siɣye wayɩ weyi ɛwɛ 

kiɖiɖi  yɔ nɛ nsɩɩ hɔɔlʋʋ.  
 Ŋtɛŋ litiu lɛ ŋpasɩ kiɖiɖitʋ ɛnʋ ɛ‑taa mʋlʋm nɛ 

ŋkayɩ. Ŋkayɩɣ lɛ ŋfaɣ‑ɩ kpaagbaa yɩbɩ yɩbɩ. Ŋfakɩ ŋtɛ   

lɛ, mba ŋfaɣaɣ yɔ, mba payaɣ se wayɩ canzɩ. Ŋkpakɩɣ 

wayɩ canzɩ nzɩ kʋɖʋmaɣ kʋɖʋmaɣ nɛ ŋpasɩ sɩ‑taa 

mʋlʋm pɩmaɣna nɛ ŋkɔŋ lʋʋ taa lɛ sɩtaapɛlɩ. Ŋtɛŋ wayɩ 

canzɩ kayʋʋ lɛ ŋhɔkɩ‑sɩ nɛ ŋsɩɩ camɩyɛ. Pʋwayɩ lɛ ŋkpaɣ 

paatʋ kʋɖʋmtʋ ndʋ nɛ ŋliti tɩ‑taa ɛlɛ yɔ, ŋla ɛzɩ ŋŋtɛm 

labʋ yɔ. 
Ŋkayɩɣ sɩsɩ lɛ ŋhɔkɩ‑sɩ ɖɔɖɔ nɛ ŋsɩɩ. Nzɩ payaɣ    

se taa canzɩ. Taa canzɩ sɩ‑taa lɛ, nakɛyɛ walɩɣ pɔyɩ nɛ 

ŋkayɩ‑kɛ kɛwɛɛ kpaagbaa lɛbɛ. Payaɣ‑kɛ se kɔyʋ.     

Ŋtɛŋ‑kɛ kayʋʋ lɛ, ŋkoti‑kɛ ɛzɩ sabʋʋ yɔ nɛ ŋsɩɩ. 
 Taa canzɩ nɛ kɔyʋ pa‑wayɩ lɛ, ŋlita paatʋ wayɩ nɛ 

taa nɛ pɩkazɩ hʋyʋŋ weyi yɔ, ŋkayɩ ɛlɛ yɔɔ cɩɖɩ nɛ pɩzaŋ 

toma lɩɩ. Ŋtɛŋ kayʋʋ mbʋ lɛ ŋmaɣzɩ ɛzɩ "saŋtiimɛta"  

waa niidozo yɔ nɛ ŋsɛtɩ nabʋnaza, ŋfakɩ pa‑taa lɛ, paatʋ 

hʋyʋŋ ɛnʋ ɛlɩɣ lutoozo nɛ ŋkayɩ ɛ‑taa mʋlʋm nɛ 

pɩmaɣna. Mba paɣaɣ se tayɩŋ. Ŋtɛŋ‑wɛ kayʋʋ lɛ ŋsɛtɩ 

titiɖe, ŋkayɩ‑ɖɩ ɖɔɖɔ nɛ ŋkpɛndɩ ŋsɩɩ. Lɛɛlɛɛyɔ ŋwɛna 
wayɩ canzɩ, taa canzɩ, kɔyʋ nɛ tayɩŋ, pɩkazɩna lʋʋ.  
 Lʋʋ taa lɛ, tɔbʋʋ pazʋʋ yaa ɖalʋʋ wɛɛ nɛ pʋcɔ 

pokuɖi caacibeɣa nɛ pɛtɛzɩ lʋʋ. Ŋkʋyʋʋ ɖalʋʋ lɛ 

ŋkpakɩɣ tayɩŋ naalɛ naalɛ nɛ ŋpaŋ nɛ tɛtʋ tɩnɩɣ mɔyɔɔ 

tɩnɩɣ mɔyɔɔ titiɖe. Ŋɖʋʋ‑ɩ lɛ ŋkpaɣ taa caŋa nɛ ŋlɛkɩ 
naalɛ tɛɛ nɛ ŋpazɩ lʋʋ. Ŋkʋyʋʋ lʋʋ lɛ, ŋsʋzʋʋ naalɛ tɛɛ 

lɛ ŋlɩnɩ naalɛ yɔɔ. Ŋjɔʋ tɔm nabʋlɛ lɛ, ŋyasɩ tayɩŋ 
kʋɖʋmʋʋ ŋlʋʋ ŋwoki tɔbʋʋ walɩɣ pazɩ lɛ, ŋkʋsɩ nɛ 

ŋɖɔkʋʋ tayɩŋ kʋɖʋmʋʋ kʋɖʋmʋʋ nɛ ŋgotuu nɛ pɩ‑taa 

kiŋ. Ŋkotuu nɛ pɩtɛ ŋtɛzɩ taa canzɩ lʋʋ. Ña‑lʋʋ taa lɛ 
ŋñɩkɩɣ canzɩ yɔɔ camɩyɛ wobu yɔɔ nɛ pɔŋ ɛtaawɛɛ.     

Taa canzɩ woki se sɩtɛŋ lɛ ŋkasɩ nasɩɩ pazɩ nɛ ŋŋkamna. 

Ŋlʋʋ nɛ tayɩŋ nɔsɩ kʋ lɛ, ŋkpaɣ‑sɩ nɛ ŋkamna nɛ lʋtʋ 

ɛtaakpɛɛ. Pʋwayɩ lɛ ŋkpaɣ kɔyʋ ŋsʋzɩ e‑kiɖe nɛ ɖɩtɩŋ 
tayʋʋ nakʋyʋ canzɩ tɛɛ pɩtalɩ caacibeɣa tɔbʋʋ tɛɛ lɛ, 

ŋsʋzʋʋ kɔyʋ ɛnʋ ɛ‑nɔɔ tayɩŋ hɛkɩŋ taa nɛ ŋlɩzɩɣ pɩkɔɔ 

piyozi. 
Ña kpaakpa caacibeɣa tɛma. Ɛsɔ hana ɛyʋ pɩ‑tɛ 

lɔŋ ɛnʋ se pɩsɩna mɩzaɣ nɔɔ tʋmɩyɛ taa. Halʋ pɩzɩɣ 

ɛkpaɣ caacibeɣa ŋga nɛ ɛcatɩnɩ kpaakpa nɛ ehili 

kpakpalɩm ɖozi. Pʋ‑yɔɔ payaɣ‑kɛ se kpaakpa caacibeɣa. 
 

     Mayʋ: HƐƐMƲƲ Abalʋ 

pʋcɔ ɛkɔɔ; ɖɩtɩsɩ sɔsɔɔna a‑taa lɩm ñɔɔ camɩyɛ kɛtɛkɛtɛ, 

penim, ɖeɣa sɔsɔɔ, ɖasɩ nɛ ɖaʋ sɔsɔʋ. 
 Ɖa‑ñʋʋdʋ Safɩa heyi‑ɖʋ se: Nɛmɛ tʋmɩyɛ fɛyɩ  
hɛɛɛ. Pʋ‑yɔɔ ɖɩñɔɔzɩ ɖa‑tɩ. Nɛmɛ taba lɛ, se: "Men‑piya 
ikpeliɣ mɩ‑tɩŋa payɩ? Ɩwɛ alaafɩya?"  Ɖa‑tɩŋa ɖɩkpɛndɩ  
nɛ ɖɩsɛɛ‑ɩ se: "Ɖo‑ɖoo talɩ ɖeu!" Pʋwayɩ ɖa‑ñʋʋdʋ sɛɛ‑ɩ 
eheyi‑i se: "Ɖa‑tɩŋa ɖikpeɣlaa." 
 Ɖo‑ɖoo Nɛmɛ taa la leleŋ nɛ ɛpazɩ tʋmɩyɛ.       
Paatɛm‑ɖʋ kpɛlɩkʋʋ ansaayɩ mɩzaɣ maʋ. Kɔ‑yɔɔ ɖɩtɩnɩ 
ɖeɣa. Nɛmɛ kpaɣ sɔsɔɔna ehuti ɖeɣa ŋga ka‑taa nɛ 
eyele‑yɛ miŋ yɔɔ peeye nɛ aɖaɣnɩ pɩʋ ɖeu; ɛlɛ ɛkpaɣ   
penim nɛ ɛɖʋ nɛ ɛpazɩ saʋ. Pɩkɛdaa lɛ pɩkpawa fuuu. 
Pɩlaba caaa lɛ, Nɛmɛ se "ɩnawaa"? Fɔɔfɔɔ pʋwa lɛ "eɖezi 
miŋ". "Ɩpɩsɩɣ ɩla mi‑ɖeke na?" Ɖatɩŋa ɖicosi‑i se: "ɛɛɛ". 
 Nɔɔnɔɔ ɖɩzɩma kabɩyɛ fɔɔfɔɔ labʋ. Ɖɩlakɩ 
ɖɩcɔtʋʋna ɖo‑wondu, ɖɩsɔnɩ lɩm piyele ɖiwokina  
kɩyakɩŋ taa ɖɩpɛdɩɣ. Ɖɛ‑ŋgbayɛ hɛzʋʋ hiɣ ɖɔɖɔ tadɩyɛ. 
 Fɔɔfɔɔ ŋgʋ kʋ‑yɔɔ pɩtɩŋnaa nɛ sɩnɩyaa nabɛyɛ 
ñɔkɔɔ pawɩlɩ‑ɖʋ ansaayɩ fɔɔfɔɔnaa labʋ, lɩm ñɩŋgʋ, 
mʋlʋm ñɩŋgʋ, pa‑tɩŋa payɩ. 

 Hɛzʋʋ ŋgbayɛ taa halaa hɛzaa. 
    Mayʋ: AKPALA Yarkou Rose 

ɖeyi. Pɩla hiu nɛ naalɛ hɔɔlʋʋ. Ɛɛsɛtɩ ɖɔɖɔ kpatɩɖɛ nɖɩ 

paasɛtɩ ɖɩ‑nɔɔ taa lɔŋ nɛ ɖɩkpa tɛyɩŋ yɔ. Ɛkpaɣ nɛ ɛla 

ɖɔɖɔ ɛzɩ ɛɛlabʋ paatʋ yɔ nɛ payaa se canzɩ kɩɖaɣlasɩ. 
Ɛkpaɣ nɛ ewoni lone nɖɩ ɖɩ‑taa walɩ camɩyɛ nɛ 

pʋwɛɛ wamm yɔ. Ɛlɛ ɛcalɩ kpaɣʋ tayɩŋ nɛ ɛlɩzɩɣ naalɛ 

naalɛ, ɛmaɣzɩɣ hɛkɩŋ taa nɛ ɛkakɩ mbʋ tɔm loɖo. Ɛlɛ 

ɛcalɩnɩ canzɩ kɩɖaɣlasɩ kpaɣʋ nɛ ɛlɩzɩɣ kʋɖʋmaɣ lɛ, ɛkpa 

tayɩŋ hɛkʋ taa ɖenɖe ɛkakaɣ‑sɩ yɔ naalɛ naalɛ nɛ ɛlʋʋ nɛ 

ɛcɔʋ. Ɛla mbʋ tɔm naalɛ. Ɛlɛ, ɛkpaɣ hɔɔlaɣ ŋga nɛ ɛtʋʋ 

hɛkʋ taa ɖoli. Ɛtasɩ cɔzʋʋ kʋɖʋmam ɛtalɩ ɖenɖe ɛtʋwa 

yɔɔ lɛ, ɛpazɩ lʋʋ kʋɖʋm kʋɖʋm. Ɛzɩ tɔm naadozo yɔ lɛ, 

ɛkpaɣ paatʋ ñɩnzɩ lʋʋ. Pʋkɔŋ nɛ pɩwalɩ ɖeu se pɩtɛyɩ 

hɛkʋ lɛ, ɛpaazɩ kotuu nɛ ɛlʋʋ ɖɔɖɔ. Ɛkotuu ɖeu nɛ tayɩŋ 

nɔsɩ yozini ɖama. Ɛlʋʋ nɛ pɩkɔɔ pɩkasɩ pazɩ lɛ, eyele nɛ 

ɛkpaɣ canzɩ kɩɖaɣlasɩ tɛ tayɩŋ nɛ ɛhɔkɩ tayʋʋ kʋɖʋmʋʋ 

yɔɔ lɛ, ɛkpaɣ ɖaʋ nɛ ñʋʋ yɔɔ nɛ ɛcɔzʋʋ ɖaʋ. Ɛtɛŋ cɔzʋʋ 

lɛ ɛlɛtɩnɩ pɩ‑tɛɛ nɛ ɛhɔkɩ. Ɛkpaɣ sɩɣa ɛkalɩ ɛzɩ tayɩŋ    

naadozo nɛ ɛmaɣzɩnɩ pazɩ nɛ ɛkʋ nɔɔ. Ɛkpaɣ canzɩ 

kɩɖaɣlasɩ nɛ ɛñɔɔzɩnɩ nɔɔ ɖeu mɛlɛ mɛlɛ. Ɛla hɛɛ nɛ ɛtɛzɩ 

ñʋʋ cɔlɔ pɔŋ weyi ɛɛkazaa yɔ nɛ pɩla se ɛtɛma ɛhʋyɛ lʋʋ. 
 Koobiya ɖɩɖɔma pɩ‑yɔɔ yɔ, ɖɩpɩzɩɣ ɖɩlʋʋ ɛhʋyɛ. 

 

           Mayʋ: AMAKE M. Joseph 

 Ɛkɔma lɛ, ehɩɩyi pɔŋ naadozo ɖɔɖɔ pazɩ pazɩ mbʋ 

pʋyɔɔ yɔ ye ehuyaa nɛ pɛɛ kɩlɩ ñɔtɩnaʋ tɛtʋ yɔ, tɛʋ nɩɣ lɛ 
piniɣkiɣ. Ɛsɔ a‑tɛɛ nɛ pɩcɛyɩ camɩyɛ. Powolo ponuuti 

kpɩnandʋ lɛ, ɛkpaɣ alɩwaatʋ pɩŋŋ. Paɖʋ kalimbuka 

pɩnɩɩ. Ɛkɔɔ ɛtayɩ kpou. Ɛ‑tɛ pɛɛ sɩʋ taa lɛ, pɩyɛ lɛɛɖɛ nɛ 
lɛɛɖɛ pɛ‑hɛkʋ taa lɛ, ɛpɩzɩɣ pʋwɛɛ ɛzɩ mɛta hɔɔlʋʋ yɔ 

mbʋ yɔ ɛlɛ kaapɔzɩ‑ɩ kpou sɔsɔʋ na. 
 CAƲ sɩm kpoŋ maʋ pɩdɩɩfɛyɩ. Ɛkpaɣ a‑alɩwaatʋ nɛ 
ɛɖʋ kɩ‑yɔɔ, ɛmaɣ tanaŋ nɛ ɖanaɣ, kɩyakɩŋ naanza wiye 

lɛ ɛɖʋkʋʋ kaayaɣ. Eheyi KEZIYE se pʋwɛɛ se enɩɩuti 

kpɩnandʋ nɛ pʋɖɔɔ se kaayaɣ tɔkɩ kpɩnandʋ nɛ pɩkɩlɩ. 
Kɩyakɩŋ naanza wiye ɛɖʋ‑kʋ kaayaɣ lɛ. Ɛɖʋ kaayaɣ  

wayɩ lɛ, kpɩnandʋ nuutuu paɣzɩ.  
 Pɩlabɩ ɛzɩ kɩyakɩŋ naadozo ɛzɩ ɛɛɖʋʋ kaayaɣ lɛ 
ɛtɛma. Kɩyakʋ sɩŋ ɖeyi ɖeyi lɛ, ɛtɛma. Kɩyakʋ ŋgʋ ɛtɛzaa 

yɔ, ɛɖʋ nɔɔ ɖanaɣ mbʋ yɔ yee ɛtɔma se ɛɖʋʋ tanaŋ tɛɛ 

yɔ, wɩsɩ pɩzɩɣ sɩñaɣ nɛ nɔɔ ya. Ɛtɛma lɛ ɛlɔ kɩ‑yɔɔ kadɩɣa 
nɛ pɩwɩlɩ se ɛtɛma.  
 Ɛbɛ pʋwɛɛ se ɛla tobi taa: kajalaɣ lɛ enuuti 

kpɩnandʋ camɩyɛ, ɛhʋzɩ‑tʋ kɩyakɩŋ naalɛ wiye pʋcɔ 
ɛpazɩ ɛñɩnɩ pɛɛ kɩbana naadozo, kalimbuka nɩɩ tɩ‑taa 

camɩyɛ. Eyele pʋwɛɛ kpɩzɩŋ ɛzɩ ɛyʋ hɛkʋ taa niye tumɩye 

naalɛ ñɩnɖɛ. Ɛɖʋ kɩ‑yɔɔ kadɩɣa camɩyɛ ɖɩnɛ kpou wɛɣ 
ɖoŋ, ɛlɔ‑kʋ camɩyɛ. 

mamala nɛ patɩsɩna. Pakpakɩɣ kɩ‑tɔlɩma nɛ palabɩna      

cotu nɛ pakpaɣ ɖɔɖɔ ki‑tilimiye pasaɣ sɔɔye.  
Pɔtɔkɩ ki‑pe yɔɔ hʋndʋ, tɩwɛ leleŋ ɛzɩ sikiri wɛ   

pɩ‑taa yɔ. Pɩkazɩɣ pee lɛ pamʋyɩ num. Num mbʋ, 

pɔtɔkɩna‑pʋ tɔɔnasɩ nɛ pawazɩ‑pʋ nɛ kʋdɔmɩŋ.  
Pee ana payaɣ‑yɛ se cʋna. Pakpakɩɣ cʋna paɖʋ ɖeɣa  

taa, paɖʋ a‑yɔɔ lɩm, palalasɩ‑yɛ nɛ pele awɩlɩ lɛ   

pakpatɩ‑yɛ nɛ palɩsɩ pɔɔyɩŋ pɔlɔ. Pakpakɩɣ pee poɖoŋ   

nɛ pɔyɔtɩ‑yɛ sɔɔyɛ taa, nɛ panaŋ namɩyɛ yɔɔ yaa mɔɔtɩ 

taa pɩkpɩsɩ ɖeu. Pokuu namɩyɛ yɔɔ lɛ, paɖʋ ñanaɣ taa  

nɛ pohuuti yaa pamakɩ ɛzɩ kakayɩsɩ somtu yɔ. 
Pamakɩ pileɖi ka ka ka lɛ, pɩkpaɣ lɛ. Papasɩ lɩm 

ɖʋʋ pasɩ pasɩ pɔhɔyʋʋ nɛ num kpaɣ nɛ pɔkɔlʋʋ paɖʋʋ, 

nɛ patasɩ pɩ‑yɔɔ lɩm ɖʋʋ pañalɩ nɛ patɩsɩ‑pʋ pɩpɩɩ 

camɩyɛ. Lɛɛlɛɛyɔ pɩpɩsa num lɛ. 
Palʋla pɩɣa pɩcɩcɩyɩm lɛ pataɣ‑kɛ num mbʋ se    

kɔ‑tɔnʋʋ ɛla tɛyɩŋ. Pataɣ‑pʋ ñɔsɩ se sɩkpa tɛyɩŋ nɛ 
sɩtaacɛkɩ yem yem. Mʋɖɛ ɛkpa ɛyʋ yɔ patʋlʋʋ‑ɖɛ lɛ,  
num mbʋ pataɣ nɛ pɩwaa lɔŋ. Ɛyʋ sinaɣ ɛtɩnɩ lɛɛka yɔɔ 
yɔ, pacaɣ asoloo yaa kɔzɔnzɔŋa ponuuti nɛ pakpaɣ num 

mbʋ pataa hɔɔlʋʋ ŋgʋ na petisi e‑sinaɣ ŋga nɛ pʋwaa‑ɩ. 

Kpezuu ɛkpa ɛyʋ, ɛcɛsɩɣ kpʋsʋʋ pɔɔɖɛ ɛkayɩ ɖɩ‑yɔɔ nɛ 
ɛnaŋ ɛɖʋ num mbʋ pɩtaa eneziɣ nɛ pʋwaa.  

Ɛyaa sakɩyɛ hɛnɩɣ kʋdɔmɩŋ yem yem mbʋ pʋyɔɔ 

yɔ peyebi cotu tɔɔʋ. Ye ŋcɔnaa yɔ, ɛyaa hɛnɩɣ  

"Taŋsɩyɔɔ" kʋdɔŋ yɔ cotu kɩɩtɔkʋ cɔlɔ pɩlɩnaa mbʋ   

pʋyɔɔ yɔ ɛyaa yebi cotu tɔɔʋ nɛ pɔtɔkɩ "kuyibu". Cɔ 

palakɩ cotu, sʋlʋʋ lʋlʋʋnɩ cɔ. Sʋŋ wɛ paa le. Kɩkɛ tɩʋ ŋgʋ 

Ɛsɔ labɩ se pɩwazɩ‑ɖʋ yɔ. Sʋlʋʋ lʋlʋʋ tam kʋɖʋm pɩnaɣ 

taa sʋtʋ nɛ sʋtʋ pahʋnʋʋ nɛ pañalɩ pee ana nɛ a‑yɔɔ lɩɩ 

nɛ payaa se cɔ. Pʋcɔ nɛ ɛyʋ la cotu lɛ, pʋwɛɛ se ɛcɔnɩ 

alɩwaatʋ camɩyɛ. 
Kɩyakɩŋ naadozo palakɩnɩ cotu. Patɩzɩɣ cotu ɖeɣa 

taa, pɩwasɩ camɩyɛ tɛʋ fe, pɛwɛ pʋ‑yɔɔ tozo wiye lɛ tɩbɩ 

camɩyɛ. Ŋsoluu lɛ, ŋhulizi lɩm. Nɛ lɩm mbʋ payaɣ se 

cooleɣ. Cooleɣ wɛ wazaɣ ɖɔɖɔ pɩdɩɩfɛyɩ mbʋ pʋyɔɔ yɔ 

pataaɖɩɣna ɖeɣsi nzɩ sɩyɔkaa yɔ. Pohuluzuu cooleɣ lɛ 

paɖʋ cotu sɔɔyɛ taa nɛ pɔsɔ nɛ hutu kpɛɛ lɛ ŋhuti ñanaɣ 
taa nɛ ŋwona pɔɔ taa yaa lɔkɔ taa nɛ ŋñalɩ. 

Alɩwaatʋ ndʋ ŋsɔkɩ yɔ ŋŋsɔkɩ kpɛɖɛ yem ɛlɛ 

kañɩŋa pɔsɔkɩnɩ cotu pʋwayɩ lɛ, pañalɩna nɛ miikaɣ; 

ñalʋʋ taa peeye hutu ndʋ pɔsɔbɩ nɛ tɩkpɛɛ yɔ tɩlɩɣ.  

Pɛtɛŋ ñalʋʋ lɛ, ye ŋsɔɔlaa ŋtɔkɩ halɩ lɛlaa lakɩ mbʋ nɛ 

pɛpɛdɩɣ. Pʋwɛ leleŋ siŋŋ pɩdɩɩfɛyɩ.  
Pʋwɛɛ ɖɔɖɔ se ŋtɔsɩ kakayɩsɩ. Pee wena awɛ ɖoŋ 

atapɩsɩ ahʋʋ alɩwaatʋ ndʋ ŋtɩzaa yɔ payaɣ mbʋ. Pʋwayɩ 

lɛ ŋhɔ cotu ɖaakulaɣ taa nɛ ŋhuuzi pʋ‑yɔɔ nɛ ŋsɩɩ ɖenɖe 

piya eewoki yɔ.  
Kɩyakɩŋ naalɛ wiye lɛ ŋwiliɣ nɛ ŋna se pɩtalaa se 

ŋyɔɖɩ yaa we. Ye pʋhʋwa yɔ ŋyɔɖɩ ɛlɛ ye pɩtahʋʋ yɔ 

ŋyele ɖɔɖɔ nɛ kɩyakʋ naadozo wiye lɛ, pʋhʋ camɩyɛ     

yɔ ŋyɔɖɩ.  
Ŋyɔɖʋʋ nɛ ŋtɛ lɛ ŋhuti ñanaɣ taa nɛ ŋɖʋ 

camtɔlɩma nɛ ŋsiti nɛ ŋɖɩŋɩ pɩmaɣ lɛ ŋma paɣ paɣ nɛ 

ŋle tɛlɛŋa taa. Tʋwɩlɩɣ lɛ, papazɩ ɖozi hilinaʋ. Mbʋʋ 

ŋɖɩkaa yɔ pʋwɛ ɛzɩ ŋsalɩ ñe‑niye yɔ.  
Koobiya ɩsɔɔlɩ cotu tɔɔʋ nɛ pɩlɩzɩ‑mɩ pɩtɩŋa pɩ‑taa.  

 

    Mayʋ: KEYAKOUZIBA Abalo 

